
Шеберлігімен көзге түсті

     Шымкент қаласында өткен Кеңес Одағының Батыры Қарақозы Әбдәлиевті еске алуға арналған халықаралық түрнирде атбасарлық Азат Махметов қарсыластырының бәрін қапы қалдырып, жеңімпаз атанды.

     Боксқа 6 жасында келген ол атбасарлықтарға белгілі бапкер Абай Жақсылықовтың жетекшілігімен спорттың осы түрінің қыр-сырын ұзақ жылдар үйренді. Мектепте оқып жүрген кезінде-ақ түрлі жарыстарға қатысқан ол өз салмағы бойынша жақсы көрсеткіштерге жетіп, болашағынан үлкен үміт күттірген. Міне, сол үміт ақталып, 36 елдің спортшылары қатысқан халықаралық турнирде  Азат 52  келілік салмақта қарсыластарының бәрін тізе бүктіріп, жеңіс тұғырына көтерілді. Бүгінде Астанада аграрлық  университетте білім алып жатқан жас осы жеңісі арқылы  спорт шебері атағына ие болды.
